
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
সোনার চেয়ে দামি SR SRV)
নাম কেননা যাবে সস্তায় ! সাধনা তার চিস্তাক্লিষ্ট মুখের দিকে চেয়ে বলে, দ্যাখো, একার বুদ্ধিতে কিছু করা আমার মত নয়। মিটিং ডাকার কথাটা প্রভাতবাবুদের বলা তোমার উচিত হয়নি। আগে পাঁচজনের সঙ্গে পরামর্শ করে তারপর ভালো মনে করলে জানালেই হত। তুমি ফুট করে মিটিং ডাকার দায়িত্বটা নিয়ে বসলে !
তুমি থামো। দোহাই তোমার ! কেন, অন্যায় কথাটা কী বললাম ? অন্যায় কথা বলেনি। আমায় একটু রেহাই দাও। মেজাজ বিগড়ে গেছে রাখালের । তার দায়িত্বের কথাটা সাধনা মনে পড়িয়ে দিয়েছে বলে নয়-মনে পড়িয়ে দিয়ে সমালোচনা জুড়েছে বলে। চুপ করে থাকলে রাখালের রাগ হত না। জের টেনে উপদেশ দিতে আরম্ভ করায় সেটা অসহ্য হয়ে উঠেছে রাখালের।
কারণ, সাধনার কথাগুলি যেমন ঠিক, তেমনি বেঠিকও বটে। এ কথা সত্য যে একার বুদ্ধিতে কাজ করা ভালো নয- কিন্তু তাই বলে কখনও কোনো অবস্থায় কেউ কোনো ব্যাপারে নিজের বুদ্ধির দায়িত্ব নেবে না, তাহলেই বা চলে কী করে ?
দায়িত্ব যদি সে নিয়ে থাকে, নিয়েছে। সে জন্য এত সমালোচনা করা ও উপদেশ ঝাড়াব দরকার কী সাধনাব ? এই হল রাখালের বাগের কারণ।
শব্দশ্য মনটাও তার ভালো ছিল না। শরীরটাও ছিল খুব শ্ৰান্ত। রান্নাঘবে হেঁশেল গুছানোই ছিল। তবু সেখানেই যায় সাধনা। আর কোথাও গিয়ে একটু একা হবার জায়গা তার নেই।
সে শুধু ছোটাে নয়। রাখালও তাকে ছোটােই ভাবে। আজ তার চরম প্রমাণ মিলেছে। ঘবসংসার বা ব্যক্তিগত সুখদুঃখ স্বার্থের কথা নয়। কলোনির মানুষগুলি সম্পর্কে তার আগ্রহেব খবর বাশাল রাখে। ওদের ভালোমদেব প্রশ্ন নিয়ে ঘরোয়াভাবে তার সঙ্গে আলাপ করতে রাখাল নারাজ নয়- শুধু এ প্রশ্ন কেন, দাম্পত্য আলাপ-আলোচনার স্তরে দেশবিদেশের সমস্যা নিযে তার সঙ্গে কথা কইতে রাখালের আপত্তি হয় না।
কিন্তু কলোনির ওই মানুষগুলির বাস্তব প্রত্যক্ষ সমস্যা নিয়ে দাম্পতালাপের বদলে সমালোচনা ও পরামর্শ শুরু করা মাত্র ছােটাে মুখে বড়ো কথা শুনেই রাখালের মেজাজ খিচড়ে গেছে।
প্রভাত ও বামাচরণকে সরাসরি ঘরে এনেছিল বলে রাখাল বিরক্ত হয়েছিল। ভেবেছিল, মেযেমানুষের আর কত বুদ্ধি হবে ! বিরক্ত হয়েছিল। কিন্তু রাগ করেনি। এখন সাধনা বুঝতে পারে রাখালের রাগ হয়েছিল তখন যখন সে যেচে মাথা গলিয়েছিল তাদের আলোচনায়, সবাসরি প্রভাতকে প্রশ্ন করেছিল, তর্ক জুড়েছিল।
আরও একটা কথা স্পষ্ট হয়েছে সাধনার কাছে। পাড়ায় এত লোক থাকতে প্ৰভাতেরা তাদের ঘরে এসেছে তাদের সঙ্গে পরামর্শ করতেআশার কাছে এ জন্য রীতিমতো সে গর্ববোধ করেছিল।
গর্ব সে একই বোধ করেনি। রাখালের কাছেও এ একটা স্মরণীয় ঘটনা, গুরুত্বপূর্ণ ঘটনা। নেতা হিসাবে গণ্য হবার অভিমানের স্বাদ পেয়েছে রাখাল-প্ৰভাত ও কলোনিবাসীদের সংঘাতের একটা মীমাংসা করার দায়িত্ব পেয়ে সে সুখী বই অসুখী হয়নি।
তার চিন্তাক্লিষ্ট মুখ দেখে সে ভাবনায় পড়ে গিয়েছিল। আসলে একটা জটিল ব্যাপারে জড়িয়ে পড়ার জন্য রাখালের দুশ্চিন্তা জাগেনি। কীভাবে সে কী ব্যবস্থা করবে। এ সব কথাই সে ভাবছিল গভীরভাবে।

		 এই পাতা শেষ সম্পাদিত হয়েছে ১৫:১১টার সময়, ৩০ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

